
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2021  ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).
«Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ կատարելու մասին Հայաստանի Հանրապետության կառավարության որոշման նախագծի մշակումը պայմանավորված է ՀՀ 2022 թվականի պետական բյուջեով նախատեսված ծրագրի շրջանակում բարձրագույն կրթության ոլորտի միջոցառումների հատկացումների վերաբաշխման և ուսանողական նպաստների տրամադրման գործընթացներն արդյունավետ իրականացնելու  անհրաժեշտությամբ:
 Ընթացիկ իրավիճակը և խնդիրները.
Յուրաքանչյուր տարի ՀՀ կրթության, գիտության, մշակույթի և սպորտի նախարարությունը, սահմանված կարգով, մշակում և ՀՀ վարչապետի աշխատակազմ է ներկայացնում մագիստրատուրայի և ասպիրանտուրայի նպաստի ձևով ուսման վճարի փոխհատուցմամբ (անվճար) ընդունելության տեղերը հաստատելու մասին ՀՀ կառավարության որոշումների նախագծեր։ ՀՀ 2022 թվականի պետական բյուջեի 1111 «Բարձրագույն և հետբուհական մասնագիտական կրթության ծրագիր» ծրագրի «12003 Ասպիրանտական կրթաթոշակներ գիտական հաստատություններում սովորողներին»  և «12006 Հետբուհական մասնագիտական կրթության գծով նպաստների տրամադրում գիտակրթական հաստատություններում» միջոցառումների  բյուջետային հատկացումների ստորադաս կարգադրիչ է հանդիսանում ՀՀ կրթության, գիտության, մշակույթի և սպորտի նախարարության գիտության կոմիտեն։ 
Այս հանգամանքը խնդիր է առաջացնում վերոնշյալ ընդունելության տեղերի պլանավորման, ոչ ֆինանսական ցուցանիշների հավաքագրման, ինչպես նաև խոչընդոտներ են ստեղծվում բյուջեով նախատեսված դրամական միջոցները կազմակերպություններին հատկացնելու գործընթացներում՝ հաշվի առնելով, որ ԳԱԱ համակարգի և առանձին գիտական կազմակերպություններում մագիստրոսի կրթական ծրագրով սովորողներին և ասպիրանտներին հատկացվող կրթաթոշակների և նպաստների փոխհատուցման համար ֆինանսական միջոցները տրամադրում է Գիտության կոմիտեն: 
Նախագծով առաջարկվում է ՀՀ 2022 թվականի պետական բյուջեով 1111 «Բարձրագույն և հետբուհական մասնագիտական կրթության ծրագիր» ծրագրի  շրջանակում «12003 Ասպիրանտական կրթաթոշակներ գիտական հաստատություններում սովորողներին»  և «12006 Հետբուհական մասնագիտական կրթության գծով նպաստների տրամադրում գիտակրթական հաստատություններում» միջոցառումների  ստորադաս կարգադրիչ սահմանել ՀՀ կրթության, գիտության, մշակույթի և սպորտի նախարարությանը՝ ՀՀ կրթության, գիտության, մշակույթի և սպորտի նախարարության գիտության կոմիտեի փոխարեն:
Կարգավորման նպատակը և բնույթը.
Նախագծով առաջարկվող կարգավորման նպատակն է բարձրագույն կրթության ոլորտում քաղաքականության մշակման և իրականացման գործընթացներն ու պետական ֆինանսների կառավարումը, պետական բյուջեի հատկացումներն առավել կանոնակարգված դանձնելը։  
Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները: 
  Իրավական ակտի կիրարկման դեպքում ակնկալվող արդյունքը.
Նախագծի ընդունման արդյունքում կհստակեցվեն բյուջետային գործընթացի կազմակերպման և իրականացման հիմքերը, ամբողջական կդառնա բարձրագույն և հետբուհական մասնագիտական կրթության գծով ուսանողական նպաստների և կրթաթոշակների տրամադրման գործընթացը, ինչպես նաև կապահովվի դրանց հասցեականությունն ու բնականոն բաշխումը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _GoBack]«Հայաստանի  Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ կատարելու մասին» ՀՀ կառավարության որոշման նախագիծը բխում է ՀՀ կառավարության 18.08.2021 թվականի N 1363-Ա որոշմամբ հաստատված ՀՀ կառավարության 2021-2026 թթ. Ծրագրի «4.Մարդկային կապիտալի զարգացում» բաժնի «4.3.Կրթություն» ենթաբաժնի բարձրագույն կրթության պարբերության  6-րդ ենթակետ, որով նախատեսվում է՝  «բարձրագույն կրթության ֆինանսավորման աստիճանական ավելացման, ֆինանսավորման ծավալների ընդլայնմանը զուգընթաց մինչև 2024 թվականն ուսումնական հաստատություններին տրամադրվող ֆինանսական միջոցների սկզբունքների վերանայմանը՝ ֆինանսական աջակցության հասցեականության, նպատակայնության, ուսումնական հաստատության գործունեության արդյունավետության առանցքային ցուցանիշների սահմանմամբ և արդյունքից կախված ֆինանսավորման մեխանիզմների ներդրումից»։
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
       Չկան:






ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
		                                 ՀՀ ֆինանսների նախարարություն
	07.02.2022թ.

	
	01/8-3/1849-2022

	Նկատի ունենալով, որ  ՀՀ պետական բյուջեով ՀՀ կրթության, գիտության, մշակույթի և սպորտի նախարարության կողմից իրականացվում են վերոնշված ծրագրի գծով նույնաբովանդակ «12002  Հետբուհական մասնագիտական կրթություն ստացող ուսանողների կրթաթոշակ բուհական հաստատություններում» և «12005  Հետբուհական մասնագիտական կրթության գծով նպաստների տրամադրում բուհական հաստատություններում» միջոցառումները, ուստի առաջարկում ենք քննարկել վերոհիշյալ միջոցառումների և Նախագծում նշված միջոցառումների միավորման նպատակահարմարության հարցը:

  
	  Ընդունվել է ի գիտություն:
Նկատի ունենալով, որ նույնաբովանդակ միջոցառումների ֆինանսավորման մեխանիզմները տարբեր են, հնարավոր չէ միջոցառումները միավորել: Հարցին հնարավոր կլինի անդրադառնալ ֆինանսավորման հաշվարկման նոր բանաձևի  առկայության պարագայում:
  
	




	ՀՀ վարչապետի աշխատակազմ
	09.02.2022թ.

	
	02/16.16/3846-2022

	«Հայաստանի  Հանրապետության կառավարության  2021  թվականի դեկտեմբերի 23-ի N 2121-Ն որոշման մեջ  փոփոխություններ կատարելու մասին» ՀՀ կառավարության որոշման նախագիծը վերադարձվում է` հաշվի առնելով Վարչապետի 2021 թվականի նոյեմբերի 26-ի թիվ 02/16.10/40655-2021 և 2021 թվականի սեպտեմբերի 14-ի թիվ 02/10.9/31689-2021 հանձնարարականները:

	Ընդունվել է:
Որոշման նախագծում կատարվել են համապատասխան փոփոխությունները:



